
62. gr. 
Strax að lokinni afgreiðslu sveitarstjórnarinnar skal senda félagsmálaráðuneytinu fjár- 

hagsáætlun skv. 58. gr. og þriggja ára áætlun skv. 61. gr. Sama á við um endurskoðaða 
áætlun eða breytta skv. 60. gr. 

63. gr. 
Ársreikningur sveitarfélagsins skal fullgerður, endurskoðaður og tilbúinn til afgreiðslu 

í sveitarstjórn fyrir lok aprílmánaðar. 

Sveitarstjórnin skal taka til umfjöllunar og afgreiðslu álit, greinargerðir og tillögur end- 

urskoðanda og skoðunarmanna. 

Sveitarstjórn skal hafa lokið fullnaðarafgreiðslu ársreikninga sveitarsjóðs, stofnana 

sveitarfélagsins og fyrirtækja þess eigi síðar en 1. júní ár hvert. Sveitarstjórnarmenn og sveit- 

arstjóri skulu árita ársreikninginn. 
Eintak af ársreikningnum skal senda félagsmálaráðuneytinu og Hagstofu Íslands fyrir 

15. júní ár hvert ásamt greinargerð endurskoðanda og skoðunarmanna. 

Samþykkt þessi, sem sveitarstjórn Grýtubakkahrepps hefur sett samkvæmt ákvæðum 

10. og 25. gr. sveitarstjórnarlaga nr. 45/1998, staðfestist hér með til að öðlast þegar gildi. 

Jafnframt fellur úr gildi samþykkt um stjórn og fundarsköp Grýtubakkahrepps nr. 423/1992. 

Félagsmálaráðuneytinu, 5. janúar 2001. 

F. hr. 

Húnbogi Þorsteinsson. 
Guðjón Bragason. 

AUGLÝSING 
um breytingu á aðalskipulagi Kópavogs 1992-2012, 

félagssvæði HK og Víkings í Fossvogsdal. 

Samkvæmt 19. gr. skipulags- og byggingarlaga nr. 73/1997, hefur ráðherra þann 5. 

Janúar 2001 staðfest breytingu á aðalskipulagi Kópavogs 1992-2012 frá 29. apríl 1994. 

Afmörkun útivistarsvæða til sérstakra nota breytist á eftirfarandi hátt: 
Íþróttasvæði HK í Fossvogi stækkar til austurs og norðurs (líka innan Reykjavíkur sbr. 
breytingartillögu þar) og breytist opið svæði í opið til sérstakra nota. 

Íþróttasvæði Víkings í Fossvogi stækkar til suðurs (inn í land Kópavogs) og breytist 

opið svæði í opið svæði til sérstakra nota. 

Uppdrátturinn hefur hlotið þá meðferð sem skipulags- og byggingarlög mæla fyrir um 

og samþykki bæjarstjórnar Kópavogsbæjar. Skipulagsstofnun hefur afgreitt erindið til stað- 
festingar. 

Umhverfisráðuneytinu, 5. janúar 2001. 

Siv Friðleifsdóttir. 

Magnús Jóhannesson.


